
1914 жылы жазылған бұл әйгілі эссесінде Фрeйд өмірдегі тылсым кездейсоқтықтарды 
түсіндіруге тырысады. «Бұл тылсым сәттер, – дейді ол, шын мәнінде біздің бейсанамыздың 
жұмысының көрінісі». Бүгінгі дәріс Фрейд тұлғасына, оның ғылымға қосқан үлесіне, сондай-ақ, 
оның негізгі терминдеріне арналады.

Еңбекті талқыламас бұрын, оның теориясының негізгі терминдері мен тұжырымдамаларын 
түсіндіру қажет. Ұзақ уақыт бойы философияда адамның мінез-құлқының мотивтері, оның 
саналы өмірінің көрінісі ретінде қаралатын, антропологиялық рационализм қағидаты басым 
болды. Бұл көзқарас, өзінің айқын бейнесін танымал Картезианның «Cogito ergo sum» яғни, 
«Мен ойлаймын, сондықтан, мен бармын» деген тезисінен табады. Адам «саналы» адам ретінде 
қаралды. Бірақ Лейбниц, Кант, Хартманн, Шопенгауэр сияқты философтар, адам өміріндегі 
психикалық процестердің рөлі мен маңыздылығын талдай бастады. Бұл мәселенің дамуына 
шешуші әсер еткен – Фрейдтің бейсаналық жайлы түсінікті адамзаттық өлшем мен оның өмір 
сүруінің маңызды факторы ретінде дамытуы болды. Фрейдтің көптеген еңбектерінде, әсіресе, 
«Тылсым» эссесінде адамның сана-сезімінің психикалық процестердің терең деңгейінен 
ажырамайтындығы көрсетілген. Фрейдтің бұл жұмысын түсіну үшін және тұтастай алғанда, 
оның сана-сезімін түсіну үшін, философтың негізгі ұғымдарын білу керек. Мұндай алғашқы 
үштік – «саналы»/«бейсаналық»/«санасыздық» болып табылады. Фрейдтің түсіндірмесіндегі 
осы терминдерді нақтылауға тырысамыз.

Негізгі бөлім

Зигмунд Фрейд психотерапия саласының бірі – психоанализдің негізін қалаған австрия-
лық невропатолог және психолог. Ол психоанализдің әкесі болып саналады. Фрейд өзіне дейін 
ешкім қолданбаған психикалық ақауларды емдеу тәсілін, яғни психоанализді ойлап тауып, 
адам өмірінің психологиясын талдаудың төлтума жүйесін жасады.

Фрейд өз мансабын Венада дәрігер ретінде бастады, онда психоанализдің дамуына әсер 
еткен бірнеше адаммен кездесті. Оның Вильгельммен достығы, Джозеф Брейермен серіктестігі 
және Жан-Мартен Чарконың әсері мен Сальпетриер мектебінің гипноз теориялары, Фрейдтің 
психикалық процестер, невроз және түс идеяларын қайта қарауына әкелді. Нәтижесінде 
психоанализ деп аталатын өзінің жеке терапевтік техникасын жасады. «Психоанализ» термині 
1896 жылы енгізілген, ол Фрейдке емес, оның досы мен әріптесі Джозеф Брейерге тиесілі.

Сол замандағы психиатрияда гипноз әдісі кеңінен тараған болатын. Бірақ Фрейд өзінің 
психоаналитикалық тәжірибесінде басқа әдістерді қолдануға шешім қабылдады. Психиа-
триялық мәселелерді дәрігерлер науқастармен сұхбат жүргізу арқылы зерттей бастады. 
Ол қолданған әдісін еркін ассоциация әдісі деп атады. Бұл әдіс – науқастың креслода еркін 
отырған кезінде оның психологиялық проблемаларын талқылау әдісі еді. Еркін ассоциация 
әдісінің арқасында Фрейд өз науқастарын ерте жастағы балалық естеліктеріне қайтарды, 
бұл емделушілердің ақыл-ой жарақатының шығу себебін еске алуына мүмкіндік берді. Еркін 
ассоциация әдісі психоанализ немесе бейсаналық бұзылыстарды емдеу үшін өте пайдалы 
құрал болды. Фрейд адамның ерте жаста, тіпті, нәресте кезіндегі жүйке жүйелері бұзылуының 
барлығы дерлік жойылуы мүмкін деп санайды.

Фрейд, бірінші Австрияда, содан кейін Швейцария, Берлин, Париж, Лондон және Америка 
Құрама Штаттарында, бірте-бірте психоанализды дамытқан психотерапевттерді біріктірді. 
Ішкі қарама-қайшылықтар және Фрейдтың әдісіне қатысты сыни пікірлерге қарамастан, 
екі дүниежүзілік соғыс арасындағы жылдары, психоанализ гуманитарлық жаңа пән ретінде 
қалыптасты.

Психоанализ З. Фрейд әзірлеген бірқатар гипотезалар мен тұжырымдарға негізделді. Негізгі 
ұғымдары санасыздық, қорғаныс механизмдері, нарциссизм жайлы тұжырымдамалар және 
психосексуалдық даму, Эдипов кешені, піштіру кешені секілді метапсихологиялық идеялар еді.

Фрейд өз еңбектерінде адамдар өздерінің психикасының иелері емес екенін айтады. Олар 
бейсаналық ойлау процестеріне, тілектеріне, қорқыныштарына, қақтығыстарға және қиялдарға 
бағынышты және солармен реттеледі.

Фрейд тұжырымдамасына сәйкес адам психикасы үш қабаттан тұрады. Олар:

1. Саналы;
2. Бейсаналы;
3. Санадан тыс/санасыз.

Ғалымның айтуынша, саналы және бейсаналы қабаттар адам психикасының екі жағын 
қалыптастырады. Әдетте саналылық бейсаналыққа қарсы тұрады. Мұны түсіндіру үшін 
ол айсбергтің бейнесін қолданды. Бұл психологтар жиі қолданатын модель. Айсбергтің бір 
бөлігі су бетінің үстінде, ол адамның жеке тұлға болып қалыптасатын саналы әрекеті ретінде 
қарастырылады. Өмірдің бұл бөлігінде, адамның әрекеті саналы түрде жүзеге асырылады, ол 
ойлайды, сезінеді, әрекет жасайды. Ол өмірінің көп уақытын осылайша өткізеді, саналы қабат 
оның мінез-құлқы мен өмірдегі әрекеті туралы ақпаратты қамтиды.

Зерттеушінің айтуынша, бейсаналық қабат саналыдан анағұрлым көбірек. Ол бейсаналықты 
айсбергтің су астындағы негізгі бөлігі секілді, адам өмірінің де қуатты күші ретінде көрсетті. 
Адамның мінез-құлқына талдау жасау – адамның өз-өзіне есеп бермей жасайтын әрекеттері, 
ақылға қонымсыз сипатқа ие және саналы тұрғыдан түсіндірілуі мүмкін емес екендігін айтты. 
Неврологиямен айналысатын дәрігер болғандықтан, Фрейд адамдардың өміріндегі бейсаналық 
тәжірибелер мен ниеттердің ерекше әсерлерімен бетпе-бет келді. Фрейдтің теориясының 
орталығында, адамның психикалық ауруына алып келетін, психопатологиялар бар. Фрейдтің 
айтуынша, бейсаналық әртүрлі биологиялық қалаулар мен құмарлықты, негізінен, жыныстық 
сипаттағы және санадан шығып кеткен идеяларды қамтиды.

Одан кейінгі психоаналитикалық жұмыс барысында бұл үш қабат жеткіліксіз болып шықты. 
Содан кейін Фрейд психиканы: «Ол», «Мен» және «Жоғарғы Мен» атты үш құрамдас бөлікке 
бөлді.

 Ол сананың салыстырмалы түрде кішірек қабаты, яғни адамның «Мені» бар деп санады. 
«Адам рухының жоғарғы қабаты – «Жоғарғы Мен», бұл моральдық-мәдени цензура, қоғамның 
мұраттары мен нормалары, міндеті мен моральдық аймағы. Ал «Ол» сферасы толығымен рақат 
пен ләззат қағидасына бағынышты және ол Фрейдтің пікірінше, адамның ойларына, сезімдеріне 
және іс-әрекеттеріне шешуші ықпал етеді. Адам, Фрейдтің сөзіне қарағанда, жыныстық 
ұмтылыстар мен сексуалды энергияны (либидоны) басшылыққа алады. Ғалым, адами «Мен» 
үнемі Сцилия мен Харбида және «Жоғарғы Мен» мен «Ол» арасында қалып отырады», – дейді 
ғалым. Осылайша, «Мен» өз үйінің қожайыны бола алмайды.

Фрейд теориясындағы «санадан тыс» ұғымы 

Фрейдтің айтуынша, саналы және бейсаналық арасында өтпелі аймақ бар. Бұл санадан 
тыс кез келген жақындағы естелікті еске сақтау орны, мысалы, досыңыздың телефон нөмірі 
немесе жаңа кездескен адамның аты. Адам ақпаратты саналы түрде қабылдамайды, бірақ 
белгілі дәрежеде тырысып, зейін қойған жағдайда, ол оны жүзеге асыра алады. Мысалы, егер 
сізден: «өткен бейсенбіде не істедіңіз?» деп сұраса, сіз бірден есіңізге түсіре алмауыңыз мүмкін. 
Алайда сізге бірнеше детальдарды есіңізге салса, сіз көп мәліметті айта аласыз. Бұл деректер 
санадан тыс қабатта сақталады. Мәселен, сіздің жиеніңіз аулада ойнауды ұнатпайтындығын 
айтады және сіз кенеттен оның үлкен иттерден қорқатынын түсінесіз. Ал көршілердің үлкен 
иті бар. Бұл ақпарат санадан тыс қабатта сақталады және белгілі бір дәрежеде күш салсаңыз 
саналы қабатқа көшеді.

Фрейдтің түсінігіндегі бейсаналық ұғымы

Адам тіршілігінің драмасы Фрейдтің ойынша, «өмір түйсігіне» қарсы тұратын «өлім түй-
сігінде» өз көрінісін табатын бейсаналық қабатында барлығын жою мен агрессия процесінің 
болатындығымен дәлелденеді. Осылайша, адамның ішкі әлемі – бұл екі ұмтылыс арасындағы 

күрес аренасы. Түптеп келгенде, Фрейдтің ойынша, Эрос пен Танатос адамның мінез-құлқын 
анықтайтын екі ең мықты күш болып саналады.

Бейсаналық, Фрейдтің сөзіне қарағанда, біздің барлық естеліктеріміз бен өткен тәжірибеміз 
сақталатын орын. Бұл естеліктер, жарақаттарға байланысты бас тартылған, қудаланған немесе 
біз үшін қазір маңызды емес және әдейі ұмытылып кеткен естеліктер.

Ол бейсаналықтың санадан тыс, терең орналасқандығына сенді. Санадан тыс және 
бейсаналық бір-бірімен байланысты. Бейсаналық – жертөле, барлық адамның жарақатқа 
толы естеліктеріне арналған жерасты кітапханасы. Бұл барлық терең эмоциялардың қоймасы. 
Фрейд бейсаналықты арман мен автоматты ойлар көзі, ұмытылмаған есте сақтау қоймасы деп 
санайды, бейсаналыққа тән ерекшелік – субъективті бақылаудың болмауы.

Осылайша, Фрейдтік адам тұлғасы, өлім түйсігі мен өмір түйсігі, саналылық пен бейсаналық 
арасында, тәрбиесі, білімі, моральдық және әлеуметтік нормалар арқасында, биологиялық 
мақсаттары арасындағы үйлеспеушіліктерден құрылған. Бірақ ақыр соңында биологиялық 
бейсаналық басты шешуші аймақ болып табылады. Фрейдтің айтуынша, адам – ең алдымен 
бейсаналық инстинкттердің басқаруындағы эротикалық жаратылыс болып табылады.

Енді психиканың үш негізгі компоненттері арасындағы теңсіздік, адамға қасірет әкеледі, 
ал кейде психикалық бұзылулар, жүйке ауруының пайда болуына ықпал етеді. Ал «Мен» бұны 
болдырмауға тырысады. Ең негізгі тиімді әдіс – ығыстыру процесі болып табылады.

«Ығыстыру» ұғымы 

«Ығыстыру туралы ілім – психоанализдің барлық ғимаратына негіз болатын фундамент», – 
дейді Зигмунд Фрейд.

Ығыстыру психоанализдегі ең негізгі ұғымдардың бірі болып табылады, ол «Мен» 
қалауларын, ойларын, ұмтылыстарын саналыға жібермей, бейсаналы қабатта ұстап тұру 
процесі.

Ығыстыру процесі, адамның қалауы қандай да бір себептермен адамға қолайсыз болған 
кезде пайда болады. Өз қалауын қанағаттандыру, анық рақат тудырар еді. Бірақ сол уақытта 
ол өзін кінәлі сезінуі, жиіркену секілді сезімдерге де әкеледі. Бұл адамның қалауының белгілі 
бір себептермен оның дүниетанымына сай келмегендігіне байланысты.

Ал бір қарағанда, өз қалауымызды ығыстырып одан құтылғандай болғанымызбен, ол 
өз тіршілігін бейсаналықта жалғастырады. Бейсаналыда ығыстырылған адам құштарлығы, 
әртүрлі невроздардың қайнар көзі болып табылады. Себебі ол құштарлық, саналы өмірге 
шыққысы келіп, қысым көрсетсе, адам да оны бейсаналы қабатында ұстап тұру үшін жауапты 
қысым көрсетіп қиналады. Бұл қақтығыс тұрақты зейінді қажет етеді. Дегенмен ұмтылыс 
өзгеруі мүмкін, басқа жағдайлар мен процестерді қалыптастырады, олар үнемі ығыстыруға 
қарамастан санаға ене алады.

Бұл ығыстыру процесі, әр тұлғаның психологиялық жүйесінің тұрақтылығына қажетті 
қорғаныс механизмі болып табылады деген қорытындыға әкеледі.

Кітап авторлары, Джулия Ривкин және Майкл Райан Фрейдтің «Тылсым» атты жұмысының 
кіріспесінде былай деп жазады:

«1914 жылы жазылған, осы атақты эсседе, Фрейд кейде біздің өмірімізде орын алатын 
оғаш нәрселерді түсіндіруге тырысады (мәселен, олай ниеттенбесек те, бір жерге қайта оралу). 
Бұл «біртүрлі» сәттер, Фрейдтің ойынша біздің бейсаналық қабаттағы жұмыстардың көріністері 
болып табылады.

Біз екі адамбыз – біздің «Мен» және біздің бейсаналығымыз. Бұл бізді ерік-жігерімізге қарсы 
әрекет етуге талпындырады. Бұл «басқа мен» мен біздің «Меніміздің» бөлігі. Бізді санамыздан 
өшіп қалған сағыныш, қорқыныш, құштарлық сияқты сезімдеріміз, бізді алға жетелейді. Ал 
бейсаналық жағдайда (мысалы, ұйқы кезінде) олармен дұрыс жұмыс істемесе, белсенділігі 
артады және сізде бұның қайдан келетіндігі жайлы мәлімет жоқ. Бұл жай ғана жүзеге асады. 
Фрейдтің пікірінше, бұл бейсаналықтың таңғаларлық жұмысы. Сондықтан Фрейд адамдардың 
өз еркінен тыс болатын автоматтық әрекеттеріне қызығушылық танытты. Психоанализдің 
және Фрейдтің бейсаналық туралы ілімдерінің маңыздылығы зор.

Ғылымның дамуы постфрейдтік психоанализ өкілдерінің жеке тұлғаның дамуында әлеу-
меттік факторлар мен сана-сезімінің үлкен рөл атқаратындығын мойындайтын Фрейдтің 
тұжырымдамасынан алыстап бара жатқандығын көрсетті. Фрейд өз тәжірибелерін адамды 
саналы және бейсаналық арасындағы қақтығыстардан құтқаруға болатын құралдарды 
табуға арнады. Саналы мен бейсаналық сарыны арасында келісім іздеуі психоанализ әдісінің 
пайда болуына әкелді. Фрейдтің бейсаналық ілімі науқастардың психикалық өмірін реттейтін 
невроздарды және нақты деректерді талдауға бағытталған. Фрейдтің тұжырымдамасындағы 
бейсаналық рөлін мойындай отырып, проблеманың қойылуы – даусыз Фрейдтің еңбегі. 
Адамға және оның тіршілігіне бейсаналық пен саналық арасындағы байланыс арқылы қарау, 
бұл мәселенің түсініктемесіне жаңа ұғымдар мен идеялар әкелді.

Бейсаналық және саналылық мәселесін Фрейдтің ізбасарлары, яғни психоанализдің басқа 
да өкілдері: К.Г. Юнг, А. Адлер, Е. Фром, т.б. ғалымдар зерттеді. Бұл ғалымдар оның ілімін одан 
әрі дамытып, өз түзетулерін енгізді. Мысалы, А. Адлер Фрейдтің адамның биологиялық және 
эротикалық анықтамасының айқын асыра сілтеушілігін сынға алды.

Психологиялық талдаудың басқа бағыттары психоанализ сияқты танымалдыққа ие 
болмады. Бастапқыда, есірік ауруын диагностикалау және емдеу әдісі ретінде құрылған 
психоанализ – адам психикасын түсіндіруге талпынған жалпы философиялық ілімге айналды.


